
				এই পাতাটির মুদ্রণ সংশোধন করা প্রয়োজন। 
NOS e সোেক্রটস [ जूमिका
পরে তাহা সেইখানে প্ৰত্যাবর্তন করে ; প্ৰাণ-বায়ু মরুতে, দেহ ক্ষিতিতে মিশিয়া যায়।” (Supp. 681)। তঁাহ'র একটী উক্তি বৈদান্তিক মতের অনুরূপ । “মানুষ মরিলে তাহার প্রজ্ঞান (mous)৷ জীবিত থাকে না ; কিন্তু সে যদিও মরণহীন মরুতে বিলীন হু ইয়া যায়, তথাপি তাহার মরণহীন সংজ্ঞা বৰ্ত্তমান থাকে।” (Me/eme, 1014-116) ৷ [ छेषू द्रिপিডাস সময়ে সময়ে মরুৎ-শব্দ (aother) দ্বারা এক সর্বব্যাপী পরমাত্মাকে নির্দেশ করিতেন । ]
ইয়ুরিপিডাস পরকাল সম্বন্ধে কোনও সংশয়াতীত স্থির সিদ্ধান্তে উপনীত হইতে পারেন নাই ; কিন্তু তিনি দুই একটা অমূল্য তত্ত্ব শিখাইয়া গিয়াছেন। “প্রকৃতির বিধানে আমাদিগকে যে পথে যাইতেই হইবে, তাহার জন্য শোক কেন ? মৰ্ত্ত্য মানুষের পক্ষে যাহা অবশ্য ঘটবে, তাহাতে ভয় করিবার কিছুই নাই।” (F%, $ 16) । ‘শিশু যখন ভূমিষ্ঠ হয়, তখন আমাদিগের কর্তব্য, যে আমরা অশ্রুপাত করিতে করিতে তাহাকে এই ঃখময় জীবনে বরণ করিয়া লই ; আর মৃত্যু যাহাকে জীবনের শ্রম হইতে মুক্তিদান করিয়াছে, তাহার মহাযাত্রায় আমরা যেন আনন্দ-সঙ্গীত গাহিতে গাহিতে তাহাকে বিদায় দিতে পারি।” (Fr, 410) ।
পঞ্চম পরিচ্ছেদ
জন্মান্তরবাদ
পরলোকের আলোচনায় জন্মান্তরের কথা না আসিয়াই পারে না । হোমার জন্মাস্তৱবাদী ছিলেন না। গ্রীসে পীথােগারাস সর্বপ্রথম পুনর্জন্মবাদ প্রচার করেন। প্লেটো ইহাকে তঁাহার আত্ম-তত্ত্বের ভিত্তি রূপে গ্ৰহণ করিয়া গ্ৰীক জাতির পরলোকবাদকে পূর্ণ পরিণতি দান করিয়াছেন। তঁহার “সাধারণতন্ত্র” গ্রন্থে “ঈর” (Br) নামক এক বিখ্যাত পুরুষের একটী উপাখ্যান আছে; তাহার দেহবিমুক্ত আত্মা

